
KOMUNITATEA

EGAPE IKASTOLA URNIETA

Pantailak... arduraz

Pantailen eta tresna digitalen
erabilera kezka-iturri bihurtu
da gure gizartean eta familia
askotan. Etengabeko
konektibitateak, telefono
mugikorren presentziak eta
gailu digitalen erabilerak
hainbat galdera eta erronka
planteatzen dizkigute, bai
hezkuntzaren arloan, bai
eguneroko bizitzan. Kezka
horretatik abiatuta, gure
ikastetxean hausnarketa
sakona egin dugu tresna
digitalen erabileraren
inguruan, ikasleen ongizatea,
ikaskuntza eta pertsonen
arteko harremanak
erdigunean jartzeko asmoz.
Hausnarketa horren
ondorioz, azken urteotan
nabarmen murriztu dugu
tresna digitalen erabilera
ikastetxean. Horrez gain,
gure eskola mugikorrik
gabeko eremu bihurtu dugu,
eguneroko bizitzan pantailen
eta etengabeko
konektibitatearen aurrean
arnasgune bat eskaintzeko.
Eskolan ez duzu telefono
mugikorrik behar: «Gurea
erabil dezakezu». Ikasleek eta
familiek, premiazko
kasuetan, ikastetxeko
telefonoa erabil dezakete.
Horrela, aurrez aurreko
harremanak, arreta eta
elkarbizitza sustatzeko
espazioa sortu nahi dugu,
pantailak une batez alde
batera utzi eta elkarri
begiratzeko, entzuteko eta

elkarrekin egoteko aukera
izan dezagun.

Hala ere, mugikorrik
gabeko eskola izateak ez du
teknologia baztertzea esan
nahi; aitzitik, teknologiaz
nola eta zertarako baliatu
hausnartzeko aukera ematen
digu. Digitalizazio arduratsu
eta kritikoaren alde egiten
dugu lan. Ikasleek mundu
digitalean moldatzen ikasi
behar dute, baina baita
informazioa kontrastatzen,

MUGIKORRIK GABEKO
ESKOLA IZATEAK

EZ DU TEKNOLOGIA
BAZTERTZEA

ESAN NAHI

AIURRI

pribatutasuna zaintzen eta
teknologia modu
kontzientean erabiltzen ere.
Gakoa ez da teknologia
erabiltzea bakarrik, baizik
eta noiz, zertarako eta nola
erabiltzen dugun jakitea.
Hezkuntza Sailak
Derrigorrezko Bigarren
Hezkuntzako ikasleei gailu
bana eskaintzen die
ikasketak egiten dituzten
bitartean, guztiek aukera
berdinak izan ditzaten. Hala

TEKNOLOGIAK GURE
BIZITZAN DUEN LEKUA
MODU KONTZIENTEAN
ERABAKITZEA DA
GAKOA

ere, gailu horien erabilerak
hainbat kezka eta zailtasun
sortu ditu eskolan zein
familien artean. Horri
erantzuteko, ikasleek eskolan
jasotzen dute gailuen
erabilera arduratsuari
buruzko prestakuntza eta
orientazioa. Era berean,
familien kezkak kontuan
hartuta, aurten gailuak
ikastetxean uzteko aukera
eskaini dugu, etxean behar
dituzten familiek gailua
etxera eramateko aukera
dutela bermatuz.

Gazteek teknologia modu
arduratsu eta kritikoan
erabiltzen ikas dezaten,
helduok ere badugu gure
ardura. Familiok eta
hezitzaileok eredu izan behar
dugu, gure eguneroko
jardunaren bidez erakutsiz
teknologiaz nola baliatu,
baina baita noiz deskonektatu
ere. Izan ere, ezin diegu
gazteei eskatu guk geuk
praktikan jartzen ez duguna.

Azken batean, teknologia
erabiltzen ikasi behar dugu,
baina baita noiz eta zertarako
alde batera utzi ere. Erronka
ez da digitalizazioari uko
egitea, baizik eta teknologiak
gure bizitzan duen lekua
modu kontzientean
erabakitzea, ikasleen
ongizatea, harremanak eta
ikaskuntza erdigunean jarriz.
Pantailak, bai, baina arduraz;
teknologia, bai, baina
pertsonen zerbitzura.

Leitzako geltokia. ErrAN

Plazaolako
geltokia ireki
dute Leitzan

Xabier Lasa ANDOAIN

Aurreko astean egin zuten Pla-
zaolako ostatuaren, jatetxearen
eta aterpetxearen irekiera festa.
Bizikletaz edo oinez Leitzaran
bailaran barrena murgiltzen
diren kirol eta natur zale uga-
rirentzat helmuga izan ohi da
Leitzako geltokia.

Plazaolako trenbide zaharrak
80 kilometroko luzera du An-
doaindik Iruiera bitartean, eta
dagoeneko Nafarroako lurretan
birgaitu duten hirugarren gel-
tokia da Leitzakoa. Beste biak
Latasan eta Lekunberrin daude.

Plazaolako ibilbidea 1905ean
eraiki zuten, Leitzaran bailaran
ustiatzen zen meategietatik An-
doainera burdina garraiatzeko
xedez. 1914an, Irunea eta Donos-
tia lotzen zituen pertsonen eta
merkantzien trena bilakatu zen.
1953an eten zuten pertsonentzat
garraioa zerbitzua eta 1958an,
berriz, merkantzientzat. Egun
naturbide estimatua da.

KOMUNITATEA

AIURRI, TOKIKOM EUSKARAZKO KOMUNIKAZIOA

Aiurri.eus gunean dira, itzulpen aukeren
artean, errumaniera eta portugesa

Aiurrik eta euskarazko toki
komunikabideak batzen
dituen TOKIKOM taldeak bi
hizkuntza gehitu Aiurri.eus
eta plataforma bateratuaren
itzulpen sisteman:
errumaniera eta portugesa.
Aukera berriak erabilgarri
dago jadanik eta albisteen
leroburua eta sarrera
itzultzen ditu euskarazko
jatorrizkotik abiatuta.
Honezkero, itzultzaileak
ingelesa, gaztelera, frantsesa,
galegoa, katalana,
errumaniera eta portugesa ere
eskaintzen ditu aukeran.

Itzulpen sistema horren
helburu nagusia da toki
komunikabideen edukia
gerturatzea euskal
komunitatetik hurbil bizi
diren beste hizkuntza
komunitateetako kideei. Hala
ere, euskarazko toki
komunikabideen xede talde
nagusia publiko euskalduna
denez, sistemak albisteen
titularrak eta sarrerak baino
ez ditu itzultzen, argi utzita
mamia eta balio erantsia
euskarazko edukian dagoela.
Itzulpen automatikoko
aukera, gainera, erredakzioak
sortutako edukian agertzen da
soilik, eta ez kanpotik
ekarritakoan.

TOKIKOMek Taupa
Mugimenduak eta
Soziolinguistika Klusterrak
emandako informazioa baliatu
du Euskal Herrian dauden

a1k umrar Dl

Arratsaldean hasi eta gauerdian
amaituko da Andoaingo Gau Beltza

Lerroburua eta sarrera hainbat hizkuntzatara itzultzen da automatikoki. AlUrrI

atzerriko hizkuntzarik
ohikoenak zerrendatzeko, eta
horiek aukeratu ditu
itzultzailean txertatzen
joateko. Garapena teknikoki
errazenak diren errumaniera
eta portugesarekin hasi da,
eta datozen hileotan
ukrainera, arabiera eta
txinera ere batuko dituzte
zerrendara.

Itzultzailearen garapen
teknikoa Vicomtechek egin
du, TOKIKOMekin
elkarlanean, Eusko
Jaurlaritzaren HAZITEK
dirulaguntza programaren
barruan dagoen SortuAl
egitasmoaren barruan.
Itzulpen aukerak
webguneetan eskaintzeko
garapena, berriz, TOKIKOM
Plataforma garatzen duen
CodeSyntaxen lanaren
emaitza da.

oaren oldarraldiaz
iren Euskal Herrira
nazionalistak

Albisteak entzun daitezke. AlURRI

Itzulpen sistema webgune
hauetan dago eskuragarri:
Aiurri.eus, 28 Kanala.eus,
Aikor.eus, Alea.eus, Barrena.
eus, Erran.eus,
Euskalerriairratia.eus, GiTB.
eus, Goiena.eus, Guaixe.eus,
Guka.eus, Hiruka.eus,
Txintxarri.eus.

Kalez kale,
kantuan

Sanmieletan Aurorak egitasmoaren
estreinaldia egin ostean, hilabete
amaierako kantu kalejirari
berrekingo dio Manttale
euskaltzaleen elkarteak.

Hala, ostiral honetan, kalez kale
ariko dira kantuan. lluntzeko
19:00etan abiatuko dira

San Juan plazatik. Euskal
kantagintzarekin gozatzeko aukera
paregabea da.

AIURRI

Makinak, udaltzaingoak eta boluntarioak behar izan ziren ibilgailua ateratzeko. AlUrrI

Azkenerako ibilgailua berriro asfaltaturiko pistara eraman zuten. Alurr

Atera zuten Unanibitik gertu
traban zegoen ibilgailua

Makinak, udaltzainak eta boluntarioak behar izan ziren

ibilgailua ateratzeko

Erredakzioa ANDOAIN

Txertotatik behera bada asfalta-
tutako pista bat Donatxele eta
Bekaizti baserrietarantz doana.
Txertotatik metro gutxira, bihur-
gune batera iritsita, oinezko bi
bide ageri dira eta horietako bat
zuzen-zuzenean, malda pikoan,
Unanibirantz doa. Aurreko astean

ibilgailu batek bide hori hartu
zuen eta, azkenerako, ez atzera,
ez aurrera, traban geratu zen.
Egunak igaro eta atzerako ho-
deamakina baten eta Udaltzain-
goaren laguntzarekin ibilgailua
berriro eraman zuten asfaltatu-
tako pistara. Ekimen ikusgarria
izan zen, argazkiei erreparatuta.

BETERRI-BURUNTZAKO ASTEKARIA

Bideo-sorta eta
argazki-bilduma zabala
webgunean

Asteburuko hitzorduen jarraipena, sarean.

EGIN KLIK, IRAKURLE!

Andoni Alvarez,
EH Bilduren alkategaia

4 urteko zikloa bete eta beste 4 urte gehiago alkate izateko eskaera luzatu dio EH
Bilduk egungo Andoaingo alkate Andoni Alvarez Leteri. Ezusteri ezean, 2027-2031
ziklo politikorako bera izango da EH Bilduko alkategaia

Jon Ander Ubeda ANDOAIN
“Azken urteetan alkatetzan egin-
dako lan sakona aitortu eta
horri segida emateko apustua
egin du EH Bilduk. Hala, An-
doaingo Mahai Politikoak An-
doni Alvarez Lete proposatu du
berriz ere hurrengo maiatzeko
udal hauteskundeetan EH Bil-
duren zerrendaburu izateko”.
Lerro horiekin abiatu da koali-
zio subiranistaren prentsa-oha-
rra, hedabideei helarazitakoa.
2019an eta 2023an nagusitasun
handiz garaitu zen Alvarez ze-
rrendaburu den hautes-zerrenda.
Hautagai izan zen lehen aldian,
PSE-EE eta EAJ-PNV alderdien
akordioarei esker, Lainez izan
zen alkate. 2023an, berriz, EH
Bilduk hartu zuen gidaritza po-
litikoa Andoaingo udalean. 4 urte
agintean aritu eta gero, bigarren
zikloa betetzeko prest dago egun-
go alkatea: “herritarrak erdigu-
nean, euren eguneroko bizitza
hobetzea eta erraztea izan dira
udal gobernu honen egiteko na-
gusiak; agintaldiak, ordea, lau
urte besterik ez ditu, eta beha-

Andoni Alvarez, Andoaingo alkatea. AlUrRI

rrezkoa da abiatutako bide horri
segida ematea 2027tik harago
ere”. Alvarezek lan hori "ezin
hobeto" gidatu dezakeela uste du
Andoaingo Mahai Politikoak.

"BEHARREZKOA DA
EGINDAKO BIDEARI,
2027TIK HARAGO,
SEGIDA EMATEA"

ANDOAINGO EH BILDU

Asteazken iluntzean herri ba-
tzarra deitu zuen EH Bilduk eta
bertan abiatu zuen 2027-2031
agintaldian aurrera eraman nahi-
ko lukeen programaren osaketa:
"herri batzarrean ezarri dira
horretarako oinarriak, eta dato-
zen hilabeteetan garatuko du,
Andoaingo norbanako, herritar,
talde, elkarteekin batera. Horre-
la ulertzen duelako bere egitekoa
EH Bilduk: komunitatean, eskuz
esku, elkarlanean”.

Habitantes de Innsmouth elkarteak antolatu zituen jardunaldiak. AlUrri

Rol jokoen asteburua, Urnietan

Rol jokoak eta erdi aroko esgrima erakustaldia izan
ziren Habitantes de Innsmouth elkarteak antolatuta

Erredakzioa URNIETAN
Asteburua bete ekitaldi izan
dute Habitantes de Innsmouth
elkarteko kideek aurreko aste-
buruan: antzezlana, jokoak,
esgrima erakustaldia... rol jokoak
maite dituztenentzat gozamena.
Larunbat eta igande arratsal-
dean rol jokoetan aritu ziren
Lekaion. Igande eguerdian, bes-
talde, ertaroko esgrima erakus-
taldia antolatu zuten. Hala, adi-
tuen azalpenak eta jokaldiak
bertatik bertara ezagutzeko au-
kera izan zuten. Urnietan egi-
tasmo ugari antolatzen ditu
Habitantes de Innsmouth elkar-
teak. 2024an, gainera, Sanmiele-
tako jaien hasierako txupinazo-
ko protagonistak izan ziren.

Erdi Aroko esgrima erakustaldia egin
zuten igandean. AlURRI

KOMUNITATEA

ERRESPETATU ANDOAIN ANDOAIN

4.436 alegazio Lazo proiektuaren aurka

LAZO proiektua ez da
Andoaingo arazo esklusiboa.
Hala erakusten du
Gipuzkoako 27 herritatik eta
Irunetik aurkeztutako
alegazio kopuruak.
Plataformak espero du
Aldundia egoerak eskatzen
duen mailan egotea, etengabe
aldarrikatzen duen entzute
aktiboa praktikan jarriz.
2026ko ekainaren 17an
Gipuzkoako Aldizkari
Ofizialan argitaratu zen
Gipuzkoako Foru Aldundiko
Bide Azpiegituretako eta

Lurralde Estrategiako
Departamentuko foru
diputatuak emandako Foru
Agindua. Agindu horren
bidez, Bazkardon A-15etik
N-1lera lotura zuzena egiteko
Begizta Proiektua jendaurrean
jartzeko eta entzunaldi-
izapidea irekitzea erabaki zen,
baita proiektuak ukitutako
ondasun eta eskubideen
zerrenda ere; era berean,
alegazioak aurkezteko epea
uztailaren 29ra arte ezarri
zen. Iragarpen horren
ondorioz, Errespetatu

Andoain plataforma martxan
jarri zen. Plataformaren
batzordeek lan handia egin
zuten 28 alegazioen idazketan,
hainbat alderdiri buruzkoak:
segurtasuna, ingurumena eta
kutsadura, proiektuaren
deuseztasuna, prozedura
publikoaren deuseztasuna,
herritarren parte-hartzea eta
Hiri Antolamenduko Plan
Orokorra.

Aldi berean, plataformak
herritarrei jakinarazi zien,
Basteron egindako bilera
irekien bidez, irratsaioetan

egindako elkarrizketetan eta
sare sozialen mezuen bidez
une hori zela mobilizatzeko
unea, LAZO proiektu
zentzugabea geldiarazten
saiatzeko.

Alegazioak aurkezteko
azken astean egiaztatu zen
herritarren erantzunaren
bolumena oso handia
zela, Ataria ia kolapsatuta
geratu zelarik. Behin epea
bukatuta, Errespetatu
Andoainek GFAri eskatu zion
alegazioen kopuru osoaren
berri emateko, eskatzaileen
jatorria zehaztuz. Informazio
hori jasotzean, erantzunaren
garrantzia berretsi zen; 4.436
alegazio aurkeztu ziren

udalerri hauetan: Andoain,
Aduna, Alkiza, Antzuloa,
Beasain, Deba, Donostia,
Errenteria, Elgoibar, Hernani,
Ibarra, Irun, Irura,
Ikaztegieta, Lasarte-Oria,
Lezo, Oiartzun, Ordizia,
Irunea, Tolosa, Urnieta,
Usurbil, Villabona, Zarautz,
Zestoa, Zizurkil eta Zumaia,
baita Irufian ere.

Frogatuta dago LAZO
absurdua ez dela Andoaingo
arazo esklusiboa, Gipuzkoa
osokoa baizik. Plataformak
espero du Aldundia egoerak
eskatzen duen mailan egotea,
etengabe aldarrikatzen duen
entzute aktiboa praktikan
jarriz.

"Gustura aritzen dira
haurrak jolasean"

JANIRE NAVARRO ETA ARENE IGINITZ PARKETARRAK EGITASMOKO BEGIRALEAK
Urrian Parketarrak egitasmoa martxan izan da Zumea plazan eta Goikoplazan.
Helburua argia da: kalean, aisialdian, haurren artean euskararen erabilera areagotzea

Xabat Minguez ANDOAIN

Hainbat urte dira haurren artean
euskararen erabilera kalean
areagotzeko asmoz abian jarri
zela Parketarrak egitasmoa. Ohi-
koan, maiatzean eta urrian izan
ohi da. Andoaingo Udalak sus-
tatzen duen ekimena da eta,
hilabete honetan, Janire Navarro
eta Arene Iginitz urnietar gazteak
aritu dira begirale lanetan.

Zer moduz doa Parketarrak? Zer da
gustukoena zuen lanean?

Arene Igifiitz. Ondo joan dira saioak,
amaitzera da aste honetan udaz-
keneko txanda. Hasieran haurrei
kosta egiten zaie gugana hurbil-
tzea baina denborak aurrera egin
ahala, eta ume gehiagorekin
jolasean, gustura aritzen dira.
Janire Navarro. Lotsa pixka bat
antzematen zaie hasieran baina,
azkenerako, ume dexente elkar-
tzen dira. Aurrekoan, esaterako,
30 haur elkartu ziren.
Euskaldunak, euskara bidean dau-
denak... zer nolako haurrak hurbil-
tzen zaizkizue?

Al Denetik esango genuke. Egia
da gehienek edo denek ulertzen
dutela euskara eta azalpenak
euskaraz ematen ditugunean
gehientsuenek ulertzen dute,
baina badaude batzuk zeina
gehiago kostatzen zaie hitz egitea.
Euskararen erabilera areagotzeko
baliagarria dela deritzozue?
Al.Lagungarria da, bai. Musika-
ren erabilera oso baliabide ga-
rrantzitsua da eta euskal musi-
karen erabilera giro euskalduna
sortzeko baliagarria.

J.N. Abestuz jolasten dugu, bere-
ziki, txikiekin. Eta kasu horietan
0so baliagarria da. Helduagoen
kasuan hona etortzen direnek
jolasean aritzea lehenesten dute.
Zuen adinari erreparatuta, gazteen
arteko erabilera baxua ere ez al da
kezkagarria?

A.l.Bai, egia esan, nire inguruan
erdara nahiko entzuten da eta
konponbidea zein litzatekeen
esatea zaila zait. Ez dugu oso
egoera ona bizi.

Janire Navarro eta Arene lgifiitz. AlURRI

J.N. Gauza bera pentsatzen dut.
Euskararen aldeko jarrera era-
kusten dugu baina, gure adinean
bereziki, erdara egunerokoan
erabiltzen dute askok.

Bukatzeko Parketarrak urrian amai-
tuko da. Hurrengo saio batean erre-
pikatuko zenukete begirale lanetan?

"ABESTUZ JOLASTEN
DUGU TXIKIENEKIN.
MUSIKA 0S0
BALIAGARRIA DA"

ARENE IGINITZ

Al Bai, hilabeteko esperientzia
ona da Andoaingo parke ezber-
dinetako egoera zein den ikus-
teko.

J.N. Nik ere errepikatuko nuke,
gainera, jolasen bitartez ondo
pasatzeko jarduera ona dela iru-
ditzen zait.

"JOLASEN BITARTEZ
ONDO PASATZEKO
JARDUERA ONA DA
PARKETARRAK"

JANIRE NAVARRO

Saski gorriko produktu-sorta. ERRIGORA

Errigorako saskiak, aurten ere,
Urnietan jaso ahal izango dira

Kanpaina martxan da eta, azaroaren 12ra bitarte, hiru
saskiren artean egin daiteke aukeraketa

Erredakzioa URNIETA
“Sustraitik espaziora” lemapean,
abian da Errigoraren udazke-
neko kanpaina. Nafarroako he-
goaldeko hiru saskiren artean
aukeratu daiteke eta, gainera,
hango euskalgintza hauspotzen
lagunduko du erosleak.
Bigarren urtez jarraian saskia
eskatzen duen urnietarrak he-
rrian bertan jasoko du saskia.
Aukera paregabea da, beraz,
erosleek izango dutena.
Azaroaren 12ra bitarte eskae-
ra egiteko tartea dago. Ezaguna
denez, auzolanari tiraka, Nafa-
rroako produktuez osatutako
makina bat saski banatzen da
urtero Euskal Herri osoan ba-
rrena. Gainera, eremu horreta-
ko euskalgintzari ekarpen-eko-
nomikoa egiten zaio udazkene-
ko kanpainan, saski bakoitzaren
balioaren % 25 bideratzen baita
euskararen aldeko proiektueta-
ra.

Aurten ere 3 saski dira, dene-
ra, eta gainera prezioan ez da
aldaketarik izan:

« Saski beltza (60 euro): olioa,
piperrak, zainzuriak, orbu-
ruak, kardua, potxak borraja,
teilak, mahats zukua, ardo
beltza, illarrak, patxaran eta
mantekatuak.

Saski berdea (65 euro): pipe-
rrak, olioa, zainzuriak, orbu-
ruak, txitxirioak, pasta, toma-
tea, teilak, txokopipitak, sagar
zukua, ozpina eta ardo beltza
erdi-ondua.

Saski gorria (75 euro): ardo
beltza, ardo txuria, olioa, pi-
perrak, zainzuriak, turroia,
mantekadak, polboroiak, ardi-
gazta, txokolatezko molineri-
toak eta patxarana.

Eskaera egiteko garaia da orain,
Errigora.eus webgunean sartu-
ta. Eta, urnietarrok, jakin deza-
zuela: zuen eskaerak Urnietara
bertara iritsiko dira.

andodINDARRA
euskaraz

udala

'"Gainezka egingo du Donostiako
manifestazioak"

EUKEN VILLASANTE LAB SINDIKATUA, ANDOAIN
Greba Orokorra deituta dago azaroaren 11rako

Euken Villasante, LAB sindikatuko ordezkaria. AlURRI

Erredakzioa ANDOAIN

Zergatik egin behar da greba da-
torren azaroaren 11n?

Bizi mailaren prekarizazioa eta
pobretzea onartzeko prest ez
gaudelako. Batez ere, etxebizitza
gastuaren igoera neurrigabea,
izan alokairua, izan mailegua,
langileen prekarizazioaren arra-
701 nagusietakoa bilakatu dela-
ko. Era berean soldata duinak
aldarrikatzen ditugu, gogoan
izan behar dugu pasa den mar-
txoaren 17an SMlaren igoera
aldarrikatzeko greba egin ge-
nuela.

Soldatak kaskarrak izanik eta
etxebizitzaren gastuak hain al-
tuak izanik, argi dago matema-
tikak ez duela ematen. Hori da
greba egiteko arrazoi garrantzi-
tsuenetakoa.

Zeintzuk izango dira Greba Oroko-
rraren aldarrikapen nagusiak?
Argi eta garbi, Euskal Herrian
etxebizitza eta soldata duinak
denontzat. Eta horri gehitu
nahiko genioke ez gaudela agen-
da erreakzionarioa onartzeko
prest. Euskal Herrian, estatu
mailan, Europan, mundu zaba-
lean hazten ari den olatu erreak-
zionarioari aurre egin behar
diogu.

Dagoeneko egin duzue eskualde
mailako antolaketa bilera bat. Nola
doaz antolaketa lanak udalerriotan?
Txukun. Aurrera goaz. LABeko
kideok aurreko astean bilera
egin genuen auzia testuinguruan
jartzeko. Gure delegatuak lan-
keta egiten ari dira lantokietan,
hezkuntza-guneetan, udal era-
kundeetan... Greba antolatzeko
denbora-tarte txikia dugu ho-
rrelakoak egiteko denbora gehia-
go behar izaten baita. Aste ho-
netan greba batzorde irekiak
egiten ari gara Beterri-Buruntzan
gainerako eragileekin batera.
Azaroaren 11 gainean da. Zein au-
rreikuspen egiten duzue?
Mobilizazio ikaragarria izango
da, aspaldi ikusitako handiena.
Kontuan izan denoi eragiten
digun auzia dela. Lanuzteak
garrantzia izango du, noski,
baina irudikatuko da lantegiak
hustuko ditugula eta kaleak
betetzeko. Eskualdean jarraipen
zabala izango du grebak eta hori
argi geratuko da, eguerdian,
Donostiako manifestazioan. Gai-
nezka egingo du Donostiak.

Arratsaldean udalerrietan
egingo dira manifestazioak. An-
doainen egingo dela aurreratu
dezakegu.

AIURRI

BETERRI-BURUNTZAKO ASTEKARIA

'"Etxebizitzak negozio izateari

utzi hehar dio"

ETXEBIZITZA SINDIKATU SOZIALISTA ANDOAIN
Greba Orokorra antolatzeko lanean ari dira

Etxebizitza Sindikatu Sozialistako kideak. ETXEBIZITZA SINDIKATUA

Erredakzioa ANDOAIN

Gehiengo sindikalak eta Etxebizitza
Sindikatuek etxebizitza-eskubidea-
ren aldeko greba deitu duzue. Zerk
eraman zaituzte greba orokor bat
deitzera?

Etxebizitzaren arazoa ez da berria,
baina azken urteotan egoera gero
eta larriagoa bihurtu da langi-
leontzat. Alokairuen eta etxebi-
zitzen prezioek gora egiten ja-
rraitzen dute, soldatak ez dira
neurri berean igotzen, eta gero
eta zailagoa da etxebizitza bat
eskuratzea edo dugunari eustea.
Gazte askok ezin dute emantzi-
patu, familia askok soldataren
zati handi bat alokairura bide-
ratzen du, eta etxegabetzeek
eguneroko errealitatea izaten
jarraitzen dute.

Greba honekin, etxebizitzak
negozio izateari utzi eta guztion-
tzako eskubide bermatua izan
behar duela aldarrikatu nahi
dugu. Horretarako, espekulazioa-
rekin eta errentismoarekin amai-
tzeko sakoneko aldaketak eska-
tzen ditugu.

Beharbada Maricarmenen etxega-
betzea izan da egoera leherrarazi
duena, baina urrutira joan gabe
Etxebizitza Sindikatu Sozialistatik
Euskal Herrian bertan hamarnaka
etxegabetze salatzen dituzue.

Maricarmenen kasua bereziki
larria izan da, baina ez da sal-
buespen bat. Hego Euskal Herrian
2025an 1.141 etxegabetze judizial
gauzatu ziren, hau da, egunean
hiru baino gehiago. Azken ha-
markada osoko datuak kontuan
hartuta, 11.500 baino gehiago

dira. Gainera, errentismoaren
eta espekulazioaren neurrira
egindako legeak nahikoa ez di-
renean, lan zikina indarrez egi-
tera datozen matoien agerpena
ere ikusi dugu azken urteotan.
Andoainen bertan izan dugu
horren adibiderik. 2024an, D&S
desokupazio enpresa Ama Kan-
dida etorbideko etxebizitza ba-
tera agertu zen.

Etxebizitzak bermatutako eskubide
bat beharko lukeela diozue, osasun-
gintza edota hezkuntza bezalaxe.
Hori lortzeko, ordea, oztopo nagusia
etxebizitzarekin egiten den espeku-
lazioa dela salatu duzue.
Sakoneko hiru aldaketa aldarri-
katzen ditugu: espekulatzaileen
jabetzak desjabetzea, jardun es-
pekulatiboa debekatzea eta etxe-
bizitzak eta baliabideak behar
sozialen arabera antolatzea. Era
berean, berehalako hobekuntzak
eskatzen ditugu, besteak beste,
etxegabetzeak gelditzea eta etxe-
bizitzen prezioak jaistea.
Grebari begira Euskal Herri guztian
etxebizitza asanbladak antolatu
dituzue, eta jada lanean zabiltzate.
Esaterako, Andoainen.
Andoainen egindako asanblada-
ren balorazio positiboa egiten
dugu. Ikusi dugu etxebizitzaren
arazoak kezka sortzen duela he-
rrian, eta badagoela gaiarekiko
interesa eta horren inguruan
antolatzeko prest dagoen jendea.
Asanbladak aukera eman digu
grebaren aldarrikapenak ezagu-
tarazteko, herriko egoera eta
arazo zehatzak partekatzeko eta
antolakuntzan urratsak emateko.

KOMUNITATEA

ELA SINDIKATUA

Manifestazioa
azaroaren 21ean,
publifikazioaren
eta langileen
subrogazioaren
alde

Aurkeztutako plan
funtzionalak gaur egun
Tolosaldean eskaintzen diren
zerbitzuak murriztuko lituzke.
Enpresa batzordeak
negoziazio mahaia eskatu du
aukera guztiak ebaluatzeko,
eta manifestazioa deitu du
azaroaren 2lerako.

Tolosako Asuncion
Klinikako langileak kezkatuta
agertu dira berriro ere
Tolosaldeko ospitalearen
etorkizunarekin. Aukera asko
daude mahai gainean, besteak
beste, Asuncion klinikaren
instalazioak aprobetxatzea.
Hala adierazi die gerenteak
enpresa batzordeari, langileei,
hainbat erakunderi eta
Osasun Sailari berari.

Langileek aukera guztiak
aztertzea eskatu dute.
Horretarako, beharrezkoa da
negoziazio mahai bat irekitzea
eta alternatiba bakoitzaren
kostuei eta ondorioei buruzko
informazio gardena
eskaintzea. Duela urte asko
erabaki zen Tolosaldeak
ospitale publiko bat izango
zuela, baina Osasun Sailak
onartutako plan funtzionalak
ez ditu bermatzen langileek
eta herritarrek aldarrikatu
dituzten baldintzak.

Horregatik guztiagatik,
enpresa batzordeak hiru
eskakizun nagusi planteatu
dizkio Osasun Sailari:

» Asuncion klinika publiko
egitea, eskualdeak behar
duen ospitale publikoaren
aldeko apustua eginez.
Publikazioari esker,
plantillaren lan etorkizunari
buruzko ziurgabetasuna
amaituko litzateke.

« 380 langileen subrogazioa
bermatzea, enplegua eta lan
eskubideak babestuz.

- Zerbitzu guztiak dituen
ospitalea % 100 publikoa
bermatzea, Tolosaldeko
herritarrei kalitatezko
osasun arreta ziurtatuko
diena.




Egitdraua

Andoain
GAV VRREAK 31,
BELTZA !'ARVNBATA
17:00 é‘ 19:00

Jaiaren hasiera, Goikoplazan Kalejira, Goikoplaza-Etxeberrieta
Ludoteka eta Gazte Lokalaren eskutik: A&B Shows konpainiaren eskutik,
aurpegi-margoketa, jolasak... “Akerrak Okerrak” kalejira.
17:30 20:00
Mozorro lehiaketa, Goikoplazan Talo jatea, Etxeberrieta plazan
17:30-18:30 artean izena eman, argazkia atera eta Kotoi elkarteari esker, talo goxoak aukeran.
egunean bertan banatuko ditugu sariak.
1800 20:15
. _ Ezetz asmatu kalabazaren pisua?
Txokolate beroa, Gmkoplazan Euro baten truke, Kalabaza erraldoiaren pisua
Batzokiko lagunen eskutik, txokolate beroa asmatu Etxeberrietan.
eta bizkotxoak.
ETs 21:00
: ] Zezen-suzkoa,
Gmkoplazan Lebi zezen-suzkoak zirrara
Maizorri txalapartako kideen, eragingo du plazan.
antzezle-taldearen eta Urkiren eskutik.
BEG 21:30
: ] Elektrotxaranga,
Beldurraren_ pasabidea, kalez kale
Kale Nagusian Zutik elektrotxaranga,
lrunberriko lagunen eskutik, kalez kale, Etxeberrietatik
Beldurraren etxea eta gaztain-jatea. abiatuta.
ST B . s A oz o ran (@ s on © O @ - 0

ANDOAIN

Gau Beltza antolatzen duten eragile gehienak, Salkin mekatari elkartearen egoitzaren kanpoaldean, astearte arratsaldean. Aurri

Gau Beltza prest
dute Andoainen

Larunbat arratsaldean hasita, udalerria arimen gauan murgilduko da. Herriguneko
hainbat gunetara zabalduko da ospakzuna, aurreko urteetan bezala: Goikoplaza, Kale
Nagusia eta Etxeberrieta plaza izango dira ekitaldi nagusien kokapenak

Erredakzioa ANDOAIN

Astearte arratsaldean, Salkin
merkatarien elkartearen kan-
poaldean, Gau Beltzaren anto-
latzaile gehienak elkartu ziren.
Han ziren Batzokiko lagunak,
zeinak ehunka lagunentzat txo-
kolatea prestatzen ariko diren.
Irunberri elkartea ere burube-
larri murgiltzen da ospakizunean.
Beste urte batez herriko haur
eta gaztetxoak harrituko eta
beldurtuko dituen pasabidea
mimoz prestatzen ari dira. Ar-
gazkia ateratzeko hitzordura
mozorroa eta guzti agertu ziren,
gainera. Aiurriko eta Larramen-
di Kultur Bazkuneko kideek ere
ez zuten hutsik egin; jaiaren
egitarau osoaren dinamizatzai-

leak dira. Elkarte gastronomi-
koetako ordezkariak eta bolun-
tarioak ere haien artean ageri
dira argazkian. Auzolanean
egiten da Andoaingo Gau Beltza
eta partaide bakoitza garrantzia
handikoa da. Festa handia an-
tolatzeko ez baitago miraririk:
esku askoren beharra izaten da.

Maizorri, Urki, Gazte Lokala...
haiei ezinezkoa zaitzaien hur-
biltzea baina ziurra da haien
guztien partaidetza larunbateko
Gau Beltzan.

Ezin aipatu gabe utzi Salkin
merkatarien elkartea eta An-
doaingo Udala. Ekimenaren
babesleak eta laguntzaileak dira.

Denei esker, urriaren 31ko
ospakizun dotorea egingo da.

Aurtengo berrikuntzak
Mozorrotzea ezinbestekoa da
eta, noski, Gau Beltzari loturiko
mozorroa lehenetsi behar da.
Aurten, gainera, mozorro lehia-
keta antolatu da estrainekoz.
Hautagaiek 17:30ean agertu behar
dute Goikoplazara. Sari bana
emango da, haurren eta helduen
mailan. Hori ez da izango berri-
kuntza bakarra. Aurten, jaia
larunbatarekin izanik, jolasak
eta tailerrak martxan izango
dira Goikoplazan arratsaldeko
17:00ean hasita. Egitaraua luza-
tuko da egitarauaren hasieran
eta baita amaieran ere. Izan ere,
Zutik elektrotxarangaren par-
taidetzarekin festa gauerdiraino
luzatuko da.

Aurtengo egitaraua

17:00 Jaiaren hasiera, Goikopla-
zan. Ludoteka eta Gazte
Lokalaren eskutik: aurpe-
gi-margoketa, jolasak...

17:30 Mozorro lehiaketa, Goiko-
plazan. 17:30-18:30 artean
izena eman, argazkia ate-
ra eta egunean bertan
banatuko ditugu sariak.

18:00 Txokolate beroa, Goiko-
plazan. Batzokiko lagunen
eskutik.

18:30 Txalaparta, antzerkia eta
dantza, Goikoplazan. Mai-
zorri txalapartako kideen,
antzezle-taldearen eta Ur-
kiren eskutik.

18:30 Beldurraren pasabidea,
Kale Nagusian. Irunberri-
ko lagunen eskutik, Bel-
durraren etxea eta gaztain-
jatea.

19:00 Kalejira, Goikoplaza-Etxe-
berrieta artean, “Akerrak
OKkerrak” izenekoa.

20:00 Talo jatea, Etxeberrieta
plazan. Kotoi elkarteari
esker, talo goxoak aukeran.

20:15 Ezetz asmatu kalabazaren
pisua? Euro baten truke,
kalabaza erraldoiaren pi-
sua asmatu Etxeberrietan.

21:00 Lebi zezen-suzkoa, Etxe-
berrieta plazan.

21:30 Zutik elektrotxaranga,
kalez kale, Etxeberrietatik
abiatuta.

Entsegua, Urnietan. Algr

Gau Beltza
prest dute
Urnietan

Urnietako kaleak Gau
Beltzan murgilduko dira
beste urte batez. Urriaren
31n, arratsaldeko
18:30ean hasita,
ospakizuna antolatu du
Salestarrak Magale
ikastetxeak. Aukera,
gainera, zabala da:
Beldurraren tunela,
saria-ziria, gaztainak eta
txokolatea. .. Etxeberri
plaza eta San Juan plaza
izango dira Urnietako bi
gune nagusiak.

Prest dutela esan
daiteke, izan ere, astearte
goizean entsegu orokorra
egin zuten ospakizuna
egingo dute eremuan.

lzaera solidarioa
Urriaren 28an Hernaniko
adinekoen egoitzara
eramango dute festa.
29an, berriz, Urnietako
Eguneko Zentrora. Eta
30ean kalejira Donostia
Ospitalera eramango dute.

Aurtengo afitxa. SALESTARRAK

Julen Loidi, Argentinako Munduko Euskal Pilotako Txapelketatik etorri berritan

Munduko

.. AlURRI

txapelketatik
itzuli da
Julen Loidi

JULEN LOIDI EUSKADIKO SELEKZIOKO PILOTARIA
Pozez txoratzen itzuli da Julen Loidi Argentinatik, Munduko Euskal Pilota Txapelketan
Euskal Selekzioa ordezkatu eta gero

Xabier Lasa ANDOAIN

Nahiz eta finalera iristeko au-
kerarik ez eduki, Ameriketan
bizitutako esperientzia betirako
geratzen den horietako izan dela
aitortu du Gazteleku Pilota Klu-
beko kideak, Andoainera itzuli
berritan.

Kurpil Kirolak taldeko Unai
Sagarzazu irundarrak eta biek
gomazko paletan, 30 metroko
frontoiko modalitatean ordez-
katu zuten Euskal Selekzioa.
Hiru partidu jokatu zituzten,
Mexiko, Frantzia eta Peruren

aurka; bi lehenbizikoak galdu
egin zituzten eta hirugarrena
irabazi. Ezin izan zuten sailka-
pen fasea gainditu, baina hiru
partiduetan aurrekariei gogor
ekin izanagatik asebeteta itzuli
dira biak ere, Loidik adierazi
duenez.

Neurri bereziko frontoian,
hiru setetan 15 tantotara joka-
tzearen sistemarekin eta bote
asko eta pisu gutxiko pilota
motelekin jokatu behar izan
dute Argentinan, eta nahiko
ezezagunak zaizKkien ezaugarri

horietara nahiko txukun mol-
datu direla zehatu du loidik.

Euskadi lehen aldiz lehiaketa
ofizialetan

41 pilotarik osatu dute euskal
espedizioa, eta 22 modalitatee-
tatik 15etan lehiatu da. Pozik
egoteko moduko emaitzak lortu
ditu Euskadik, hamabi domina
eskuratuta: urrezkoak lau, zila-
rrezkoak zazpi eta brontzezkoa
bat. Hirugarren izan da sailka-
pen nagusian; Espainia lehena,
eta Argentina hirugarrena.

LALEA, B

Loidi Peruko ordezkariaren aurka, txapelketako azken partidua. ANDER ELORDUI

Nolanahi ere, kirol emaitzen
gainetik, Euskadi, ofizialki,
herrialdeen arteko txapelketa
nagusian lehen aldiz lehiatu
izana da azpimarragarriena.
Txapelketak iraun duen bi as-
teetan, harmailetan, Euskadiren
kamiseta berdea eta bere alde-
ko oihuak nagusitu direla esan
du Loidik. Euskadiko selekzioa
ordezkatzeak sortutako harro-
tasuna nabarmen transmititu
dela txapelketak iraun duen bi
asteetan, gehitu du Gazteleku-
ko pilotariak.

Azken batean, Argentinan
eta Uruguain txapelketan izan

diren pilotari, entrenatzaile,
federazioko ordezkari eta za-
letuentzat, ofizialtasunez lehen-
dabiziko aldiz jokatu ahal iza-
tea izan da garaipenik handie-
na.

Sasoi betean segitzen du Loi-
dik frontoietan, izan maila ofi-
zialekoetan, izan herrikoietan,
37 urterekin. Berriro ere eraku-
tsi du modalitate desberdineta-
ra moldatzeko daukan errazta-
suna eta kemena, eta zergatik
ez, Bilbon lau urte barru joka-
tuko den Munduko txapelketan
parte hartzera iritsi liteke. Den-
borak esan beza.

Andoni Alvarezek txapela jantzi zion txapeldunari. Honek, era berean, kamiseta sinatu zion alkateari. AlURRI

Herriak omendu
zuen txapelduna

Abiada bizian doa Befat Fernandezen kirol ibilbidea. Red Bull MotoGP™ Rookies
Cup 2026 txapelketa irabazi ostean, burua Moto3 txapelketa berrian du. Baina lanari
ekin aurretik, sorterrian bertan aitortza egin zioten erakundeek eta zaletuek

Xabier Lasa ANDOAIN
Ohore guztiekin egin zuen sar-
bidea munduko txapeldunak,
Goikoplazan, larunbat eguerdian.
Sapairik gabeko ibilgailuan,
txalo artean, Kontsejupera iritsi
ziren Imanol aita eta Befiat. Albo
banatan, motozaleen ilarak. Eta,
inguruan, Ane arreba agurra
dantzatzeko zain. Haiez gain,
udaletxeko arkupetan zain zituen
erakundeetako ordezkariak,
Andoni Alvarez alkatea eta Goi-
zane Alvarez Aldundiko Kirol
zuzendaria buru zirela.
Ekitaldi instituzionala egin
zuten lehenik eta, hura amaitu-
ta, herri omenaldiari segida
eman zioten. Jaione Alonsok
zuzendu duen ekitaldia eta par-
taidetza korala izan zen: Imanol
Fernandez aita, Ane arreba,
Efren Vazquez managerra eta,
nola ez, Benat bera hizlari aritu
ziren. Protagonistaren dohaiak

eta esker oneko hitzak nagusitu
ziren adierazpen guztietan.
Etxean oso presente dute Ana
ama. Duela urte batzuk zendu
Zen baina oraindik ere errefe-
rentzia handia da Befiat eta
etxekoentzat. Hura gogoan, An-
doni Alvarez alkateak lore-sor-
ta eman zien. Eta, segidan, txa-
pel bikoitza jaso zuen Befatek:
2025eko eta 2026ko lorpenei
dagokiona. Aipagarria izan zen
pantailan ikusgai izan zen bideo-
sorta. Batetik, Befiaten ibilbidea
laburbiltzen zuen irudi-muntaia.
Bestetik, bi lekukotza: Carlos
Checa eta Kevin Schwantz mo-

OMENALDI
EKITALDIKO
BIDEO-SORTA IKUSGAI
DAGO AIURRI.EUS
WEBGUNEAN

tor gidarienak. Ezusteko polita
hartu zuten Imanolek eta Bena-
tek, Amerikako Estatu Batue-
tako motor gidari ohiaren ja-
rraitzaile sutsuak baitira.

We are the champions kantua-
rekin amaiera eman zioten ome-
naldiari, etorkizunean ere txa-
peldunen artean bidea egingo
duen desioarekin.

Erreferentea, askorentzat

Andoni Alvarez alkateak adie-
razpena irakurri zuen batzarral-
di aretoan: “andoaindarrok harro
hartu ditugu zure garaipenak,
baina batez ere harro gaude ga-
raipen hori lortzeko erakutsi
dituzun balioengatik: konpromi-
soa, esfortzua, apaltasuna eta
etengabe ikasteko gogoa. Kirolak
emaitzak ematen ditu, baina
baita ereduak sortu ere. Eta zu
erreferente bilakatu zara herri-
ko haur eta gazte askorentzat”.

Ekitaldi gogoangarria

Kontzejupean, zaletuen aurrean, hitza hartu zuen Befatek. AlUrrI

Kontsejupea Etxekoek parte hartu zuten omenaldian. Befiatek,
udaletxean, esker ona adierazi zuen: "Eskerrik asko denei, aurpegi
ezagun asko ditut aurrean eta erakutsi didaten babesa eskertu
nahi diet. Ondo pasatzeko eguna da gaurkoa".

Motozaleen artean murgildu zen munduko txapelduna. AlurrI

Goikoplaza Motozaleek gozatu ederra hartu zuten Benaten
omenaldian, motoak erakutsiz eta zarata ateraz. Zaletu gehienak,
gainera, bazkari egin zuten Goikoplazan bertan. Arratsalderarte
luzatu zuten, beraz, omenaldi-ekitaldia.

Harrera-ekitaldia egin zioten Andoaingo udal batzarraldi aretoan. Alurri

Udal batzarraldi aretoa Udal ordezkaritza zabala gerturatu zen
batzarraldi aretora, munduko txapelduna zoriondu eta babesa
adieraztera. Omenaldi ekitaldiaren lehen atala izan zen, jarraipena
izan batzuen Goikoplazan.

Ander Goikoetxea. ke

Urnietak garaipen garrantzitsua
lortu zuen Zarautzen

AR Asteburu honetan sailkapeneko azken
postuan dagoen Egia taldea hurbilduko da Urnietara

Erredakzioa ANDOAIN

Urnieta Guria Jatetxeak bi pun-
tu garrantzitsu lortu zituen Za-
rautzen irabazita eta sailkape-
nean laugarren postuan kokatu
da. Gainera, partida bat falta
zaie jokatzeko. Urnietarrek, gai-
nera, partida oso parekatu batean
irabaztea lortu zuten. Hasieratik
golen erritmo altua izan zuen
partidak. Etxekoek erreakzio-
natu egin zuten bigarren zatia-
ren hasieran eta partida berdin-
tzea lortuko zuten. 38. minutuan,
aldiz, urnietarrek abantaila
berreskuratu zuten. Azkenerako,
UKEkoak hobeto aritu ziren
golari begira eta garaipen han-
dia lortu zuten kantxa zail batean.

1. LURRALDEKOA

Aritzbatalde-Urnieta 31-33
Leizaran-Munttarpe 26-30

SAILKAPENA

P J

1 Soraluze 12 6

4 Urnieta 6 5

9 Leizaran 4 6
ASTEBURUAN

Urnieta-Egia
Arrasate-Leizaran

Igoera postuengatik borrokatu
nahi badute, euren bertsiorik
onena erakutsi behar dute par-
tida guztietan.

Kirol lorpenen hautagaiak
aurkezteko epea zabhalik da

7Y Azaroaren 30a bitarte bidali behar dira
proposamenak. Ekitaldia urtearen amaieran izango da

Erredakzioa ANDOAIN

Urteak dira Andoaingo herriak
urteko kirolarien jarduna sari-
tzen duela. Udalak edizio berria-
ren berri eman du eta saridunak
erabakitzeko aukera luzatu die
herrikideei.

Hautagaitzak azaroaren 30a
baino lehen bidali behar dira
allurralde@andoain.eus e-pos-
tara, Allurraldeko webgunean
eskegita dagoen fitxa beteta
(https://labur.eus/kirol_lorpe-

nak 2026). Hautagaiak proposa-
tzeko irizpideak hiru dira: ki-
rolaria Andoainen erroldatua
egotea edo Andoaingo Kkirol el-
karte batean fitxa edukitzea;
Gipuzkoako, erkidegoko edo
estatuko txapeldun edo txapel-
dunorde izatea, edo maila igoe-
ra edo antzeko lorpenak esku-
ratu izana; eta, azkenik, mun-
duko txapelketetan parte hartu
izana, sailkapena edozein izanik
ere.

Irabazlea, helmugan. 15kDoNOSTISS

Balentria berria egin
du Javi Mentak 15K
lasterketan

"Javi Menta, 2026ko Salto 15
lasterketako txapelduna! 46:47ko
denborarekin, berea da txapela.
Zorionak Javi!". Hitzokin iraga-
rri zuen antolaketak andoain-
darraren garaipena. Sasoi betean
da Zumeatarrako kirolaria,
astez aste, garaipen bikainak
lortuz.

Gorengo mailako
futbol jardunaldiak
emandakoa

Gizonezkoetan, 2. multzoan,
Euskaldunak garaipena lortu
zuen Ubitarten Lazkaoren aur-
kako partidan (2-1). Garaipena-
ri esker, sailkapenean bigarren
postuan dira. Datorren astebu-
ruan Anaitasuna B taldearen
zelaian ariko dira, Azpeitian
(igandea, 16:30).

1. multzoan, Urnietak eta Axu-
lar Lizeoak berdinketa lortu
zuten (1-1). Asteburuan Roteta-
ren zelaian ariko dira (igandea,
15:30).

Emakumezkoetan, 3. multzoan,
Urnietak Antigua Luberriren
aurka galdu zuen (4-5). Igandean
Urnietan ariko dira berriro.
Martutene izango dute jomugan
(igandea, 12:00).

Laugarren multzoan, Ubitarten
gol festa izan zen. Euskaldunak
ez zion aukerarik eman Goierri
Gorri B taldeari (10-0). Astebu-
ru honetan ere Ubitarten ariko
dira. Oraingoan, Ostadarren
aurka (larunbata, 17:30). Sailka-
penean lehena eta azkena ariko
dira elkarren aurka.

EMAKUME |
— ZIRK

Garaik, ezkerrean, ez du berehalakoan ahaztuko Urnietan egin zuen partida. Lesio
larria izan eta buruz buruko txapelketara itzuli zen bi urteren ostean. AiUrrI

Garairen itzulera, Urnietako
pilota jaialdiko unerik onena

Lesio larria gaindituta, eta bi urteren ostean,
buruz buruko partida jokatu zuen

Erredakzioa URNIETA

Lau eta Erdiko Master LABORAL
Kutxa Txapelketa Nagusiko bi-
garren kanporaketak Urnietan
jokatu ziren aurreko igandean.
Garaileek asteburuan zain izan-
go dituzte Arrate Bergara, Laia
Salsamendi eta Andrea Capellan.
Hurrengo jardunaldian, Pasaian,
final zortzirenetarako txartelak
jokoan izango dira.

4 1/2ko txapelketa

Lopez de Okariz 9-22 Oses 22
Lehen partidan, Uxue Osesek
22-9 irabazi zion Uxue Lopez de
Okarizi, baina lehia azken mar-
kagailuak iradoki dezakeena
baina borrokatuagoa izan zen.
Izan ere, gasteiztarrak tanto
bakoitza azkeneraino borrokatu
eta Oses bere onena ematera
behartu zuen. Onatiarrak ondo
erantzun zion arabarraren es-
kakizun mailari eta garaipen
ederra lortu zuen.

Garai 22-11 Zabala

Igandeko jardunalditik Leire
Garairen garaipena nabarmen-
du behar da, bi urteren ostean
txapelketa nagusiko partida bat
jokatu baitzuen buruz buru eta
lortutako garaipenak jasandako
lesio larria gaindituta duela
erakusten du. Ez zuen partida
errazik izan bere txapelketara-
ko itzuleran. Zabalak gogor bo-
rrokatu zuen txapelketan aurre-
ra egitearren eta ale ederrak
utzi zituen, pilotazaleen goza-
menerako.

Ibarrola 22-9 Sagardui

Sakea lagun, Aizane Ibarrolak
uste baino garaipen erosoagoa
lortu zuen Alize Sagarduiren
aurka. Lehen pilotakadarekin,
Ibarrolak min handia egin zuen
eta aurkariak bi paretekin tan-
to eder batzuk lortu zituen arren,
ez zen gai izan lehiakidearen
garaipena ezbaian jartzeko.

Aretoa bete zen, aurreko larunbatean, finalaren egunean. AlURRI

Arte eszenikoen finala,
ikusgarria eta jendetsua

Zurriburri antzerki taldeak arte eszenikoen munduan murgildu ditu zaletuak, urrian
barrena. Lehiaketa modura antolatuta, ikusmin handia piztu zuen finalak: aretoa
betetzeaz gain, etorkizunean jarraipena emateko gogoz dira

Jon Ander Ubeda URNIETA

Jaitsi da Sarobeko teloia, Ur-
nietako formatu txikiko arte
eszenikoen lehen edizioari amaie-
ra eman diona. Kitto, amaitu
da. Sei antzezlan iritsi dira fi-
nalera eta bidean beste hainbat
geratu dira. Zenbatzen hasteko
garaia da: lehen edizioa izateko
hautagairik ez da falta izan, eta
ikuslegoak ere erantzun du. Ondo
abiatu denak jarraipena izatea
desio dute, orain, antolatzaileek
eta artistek. Show must go on,
ikuskizunak aurrera jarraitu
behar du. Loturak egiten hasita,
izenburu hori darabil Adrian
Cumbres gazteak bere ikuskizun
berrienean. Aurtengo protago-
nistatakoa izan da: finaleraino
iritsi eta sarietakoa lortu du.

"ESPERO DUGU
DATORREN URTEAN
LEHIAKETAK
JARRAIPENA IZATEA"

ZURRIBURRI

Adrian Cumbres, pozarren

“Oso gustura eta pozik nago,
eskertzekoa da horrelakoak egi-
tea Urnietan. Niretzat oparia da
Saroben antzeztea, sorterrian
gainera, ohorea izan da. Ikusle-
goarentzat proposamen ezber-
dinak ikusteko aukera dagoela-
ko Urnietan eta hori beti da ona.
Aurten, nagusiki, antzezlanak
gailendu dira eta nire kasuan
0so0 pozik nago sarietako bat
lortu dudalako. Beraz, sortzeko
eta aurkezteko aukera eman
didate eta niretzat oso berezia
izan da. Esfortzu handia dago
lehiaketa honen atzean eta edi-
zio berriak egiten badira akaso
hobetu daitezke hainbat alor.
Hala ere, eskerrak eman nahi
dizkiet antolatzaileei”.

"ELKARTEARENTZAT
0S0 ESPERIENTZIA
ABERASGARRIA ETA
POLITA IZAN DA"

ZURRIBURRI

Antolatzaileak, eskertuta

Mikel Agirregomezkorta eta
lagunen lehen balorazioa, ja-
rraian: “Zurriburri elkartearen-
tzat oso esperientzia polita eta
aberasgarria izan da. Gure hel-
buruak erabat asetuta geratu
dira horrenbestez. Espero dugu
datorren urtean lehiaketak ja-
rraipena izatea eta bigarren
edizioa egin ahal izatea. Eskerrak
eman nahi dizkiogu proiektua
burutu ahal izateko parte hartu
duten instituzio eta pertsona
guztiei: Urnietako Udala, Saro-
be Arte Eszenikoen Gunea, Zu-
rriburri elkarteko kideak, lehia-
tu diren taldeak eta, nola ez,
ikuslegoa. Finaleko egunean,
aurreko larunbatean, Sarobe
bete genuen. Mila-mila esker”.

"NIRETZAT OPARIA
IZAN DA SAROBEN,
SORTERRIAN
ANTZEZTEA"

ADRIAN CUMBRES ALONSO

Lehen edizioko saridunak

Bigarren saria: "¢Fumas?". Omar Somai eta Amaia Quiroga. AlURRI

Hirugarren saria: "El show debe continuar". Adrian Cumbres. AlURRI

Musika doinuak,
Palestina gogoan hartuta

Aurreko larunbat arratsaldean dozenaka lagun elkartu zen Juanita Alkain plazan,
Palestinako herriari elkartasuna helarazteko. Bildutako dirua Gazan eraiki nahi duten
ur-biltegi batera bideratuko dela adierazi dute antolatzaileek

Xabier Lasa ANDOAIN

Elkartasun jaialdiak dozenaka
herrikide elkartu zituen Juani-
ta Alkain plazan. BDZ nazioar-
teko mugimendua da eta, An-
doainen ere, mugimendu horren
baitan antolatuta daude. Juani-
ta Alkain plazan egin zuten
adierazpenean euskal enpresa
ezaguna izan zuten jomugan:
"Boikota, desinbertsioak eta
zigorrak Israelgo estatuari. Hori
eskatzen ari gara. Sinesten dugu
herritarrok badugula nola pre-
sionatu gure gobernuei, bai
beste gobernuei eta horretarako
boikota ezinbestekotzat hartzen
dugu. Ez ditugu boikoteatzen
Israelekin zerikusia duten en-
presa guztiak, baizik, zerrenda
zehatza. Ez da Andoaindarrok
egindako zerrenda bat, Palesti-
natik datorrena baizik. Eta CAF
horien artean dago".

BDZk salatu duenez, 2019ko
udan, CAF-Shapir ententea (Is-
rael) hautatu zuen Israelgo Fi-
nantza Ministerioak Israelek
okupatutako lurralde palestina-
rrean legez kanpoko kokaleku
kolonialei zerbitzua ematen dien
trenbide-sarea zabaltzeko.

Taloa egiten lan eta lan aritu zen boluntario taldea. AlUrrI

Imanol Rayo zinemagilea eta Ainhoa Aiertza irakaslea, ikusleen aurrean. AlURRI

Kultur ekitaldi-sorta, Bastero
Kulturguneko erakusketa-gelan

Agorretaren margolanen artean Rayo zinemagilea eta
Lizarralde idazlea hizlari aritu dira aste honetan

Erredakzioa ANDOAIN

Bastero Kulturguneko erakus-
keta aretoan, astelehen goizean,
ESCIVIko ikasleen aurrean eta
Agorretaren margolanen artean
hizlari aritu zen Imanol Rayo
zinema zuzendaria ("Bi Anai",
"Hil kanpaiak", "Inigo"). Auke-
raketa ez da ausazkoa izan: zi-
nema zuzendari bilakatu den
ikasle ohia baita nafarra. Eta,
gainera, Agorreta margolariare-
kin batera "Sastraka" egitasmoan
parte hartu zuen. Nahikoa arra-
zoi, beraz, Rayo gonbidatzeko.
Ez da Aiurrik deituta Basterora
hurbildu den lehen aldia izan.
“Bi anai” proiektatu baitzen orain
5 urte atzera. Solasaldiari ekin
zioten ondoren, Bernardo Atxa-
ga eleberriaren egileak eta zine-
mara eraman zuen Imanol Rayo
zuzendariak. Garazi Kamio idaz-
leak gidatu zuen solasaldi hura.
Filmaren proiekzioa berezia izan
zen, gainera, 35 milimetroko
formatuan proiektatu baitzen.

Ikasle garaiak eta urteotan guz-
tietan bizitako esperientziak
hizpide izan zituzten Ainhoa
Aiertzak gidatutako saioan.

Pello Lizarralde, irakurleen
txokoan
Biharamunean, idazle ezagunak
"Lanbroa" eleberria hizpide izan
zuen irakurleen txokora hurbil-
du zirenekin batera. Ez da An-
doaingo ekimenera hurbiltzen
den lehen aldia eta, oraingoan
ere, Mayoz izan zen ekitaldiaren
dinamizatzailea. Bada, gainera,
aipatu beharreko detailea: Pello
Lizarralderen eleberri guztien
azalaren egilea bera da: Agorre-
ta, hain zuzen. Hortxe, beraz,
solasaldia erakusketa-aretoan
egin izanaren pisuzko arrazoia.
Azaroaren 5ean amaiera eman-
go diote "Catalogo de Ausencias"
erakusketari. Amaiera ekitaldian
Don Inorrez musika taldeak joko
du, nola ez, Agorretaren margo-
lanen artean.

Aiduru eta Aire Eire musika taldeak, elkarrekin. AlUrrI

Pello Lizarralde idazlea, astearte iluntzean, Bastero Kulturgunean. aurri




* AGENDA

GAU BELTZA

ANDOAIN Ospakizuna
Ekitaldi-sorta zabala herrigune osora
zabalduko da. Goikoplazan hasiko
dira lehen hitzorduak.

Urriak 31, larunbata.

17:00. Hainbat tokitan.

URNIETA Ospakizuna
Arratsaldean hasita, ospakizuna
herrigunean.

Urriak 31, larunbata.

18:30. Etxeberrieta-S.Juan plaza.

KANPAINA

ANDOAIN, URNIETA Errigora
Nafarroako produktuak erosteko
aukera, Errigora.eus webgunean.
Urriaren 22tik aurrera.

ERAKUSKETAK |

ANDOAIN Margolanak
"Catalogo de ausencias", Jose
Ignacio Agorretaren erakusketaz
gozatzeko azken egunak dira.
Azken eguna: azaroak 5.
Bastero Kulturgunea.

ANDOAIN Nekearen teoria
Erakusketa kolektiboa.
Azaroak 12, osteguna.
18:30, Bastero Kulturgunea.

ANDOAIN "Lamiaren ispilua"
Kattalinen eta bere lagunen abentura
magikoa.

Azaroak 15, igandea.

12:00, Bastero Kulturgunea.

URNIETA Munstro arrosa

Haur eta familientzako antzezpena.
Azaroak 22, igandea.

12:00, Sarobe.

ANDOAIN Argazki-lehiaketa
2027ko Udal egutegia osatzeko
argazki lehiaketa martxan da.
Andoain.eus webgunean ikusgai
daude oinarriak.

Azken eguna: Urriak 31, larunbata.

LT

Egutegian argitara emandako argazkia.Aiurri

ANDOAIN Argazki-lehiaketan parte hartzeko azken txanpa
2027ko Udal egutegia osatzeko argazki lehiaketan parte hartzeko azken
egunak dira. Andoain.eus webgunean ikusgai daude oinarriak.

Azken eguna: Urriak 31, larunbata.

ANDOAIN Ipuin-lehiaketa
Martin Ugalde ipuin eta gutun
lehiaketen sari banaketa ekitaldia.
Azaroak 11, asteazkena.

18:30, Bastero Kulturgunea.

ANDOAIN Euskara

Euskara sustatzeko dirulaguntza
eskaerak aurkezteko epea, zabalik.
Epealdia: Urriak 30.

ANDOAIN Karena
Bastero-Cafe zikloaren baitan,
Karena musika taldea.

Urriak 30, ostirala.

19:30, Bastero Kulturgunea.

ANDOAIN Don Inorrez
Agorretaren erakusketaren itxiera-
ekitaldia.

Azaroak 5, osteguna.

19:00, Bastero Kulturgunea.

ANDOAIN DJ erakustaldia
Telmo Trenorren eskutik.
Azaroak 6, ostirala.
18:00-20:00, Gazte Lokala.

ANDOAIN Hainbat

Ben Yart, Nrea eta Oihane Ulanga
artistak igoko dira oholtzara.
Azaroak 7, larunbata.

19:00, Bastero Kulturgunea.

ANDOAIN Musika Bandak
Sakanako Haize Berriak Musika
Banda eta Andoaingo Udal
Musika Eskolako Banda zuzenean
ariko dira.

Azaroak 8, igandea.

12:30, Bastero Kulturgunea.

URTEURRENA

ANDOAIN Gaztetxea
Ekitaldi-sorta, azaroan. Egitarau
0s0a, 15. orrialdean.

Azaroan, hilabete osoan.
Andoaingo Gaztetxea.

PARTAIDETZA

URNIETA Informazio gunea
Partaidetzazko aurrekontuen
prozesuan Udalak informazio karpa
jarriko du.

10:00-14:30, Etxeberri plaza.
17:00-20:00, San Joan plaza.
Urriak 30, ostirala.

ZINEMA

ANDOAIN
BASTERO

Wicker

Urriak 31,
larunbata. 19:30.
Azaroak 1,
igandea. 19:30.
Azaroak 2, astl.
17:00, 19:30.

Superthings:
filma

Azaroak 1,
igandea. 17:00.

SINOPSIA

Wicker

Zuzendaria: Alex Huston, Eleanor Wilson. Aktoreak: Olivia Colman,
Alexander Skarsgard, Peter Dinklage, Elizabeth Debicki eta Marli
Siu. Herrialdea: AEB (2026). Hizkuntza: Gaztelania. Iraupena: 105
m. Generoa: komedia, fantasia.

Fantasia eta komedia bat eginda

Arrantzale emakume bakarti bat kostaldeko herri baten
kanpoaldean bizi da, eta bere bizilagunek etengabe iseka

egiten diote. Horregatik, bertako artisau saskigile bati
mimbrezko edo zumezko senar bat sortzeko enkargua egiten dio.
Bere zumezko senarrak bizia hartzen duenean, bere
sentiberatasuna pizten da. Horrek jeloskortasun, lilura eta
harridura oldea sortzen du, herriaren bizitza zurruna erabat
aldatzen duena. Ordurarteko konbentzio sozialak hankaz gora
jarriko dira.

EUSKO JAURLARITZA
GOBIERNO VASCO

KULTURA ETA HIZKUNTZA
POLITIKA SAILA

Azaroa, Andoaingo
Gaztetxearen hilabetea

Urteurrenaren hilabetea bertan da. Hasteko, egitarau oparoa, mendi irteerarekin eta
bazkariarekin abiatuko dute. Hilabete osorako musika emanaldi ugari iragarri dituzte,
bogan dauden doinu berritzaileak eta aspaldiko punk eta rock kantuak uztartuz

Erredakzioa ANDOAIN
Hamarkadatan zenbatu behar
da Andoaingo Gaztetxearen ibil-
bidea. Kale Nagusian, lehenik,
eta Aita Larramendi kalean,
gerora, gizarte eragileen eta
musikazaleen erreferentziazko
gunea izan da urte hauetan guz-
tietan. Belaunaldiz belaunaldi
igaro da espazioaren antolaketa
eta, azaroa iristear denean, os-
pakizunetan murgiltzen dira.
42. urteurrena ospatuko dute
2026an. Aurten ere hitzorduz
beteriko egitaraua prestatu dute.
Aurten, bereziki, musika pro-
posamenak gailentzen dira.
Tartean da Parabellum punk-rock
taldea. 1985ean sortu zen Bara-
kaldon eta oraindik ere oholtza
gainera igotzen dira. Nostalgi-
koentzat une gogoangarria izan-
go da.

Urria amaitzen ari denez, igan-
de honetan —azaroak 1- abiatu-
ko da urteurreneko egitaraua.
Mendi martxa eta bazkaria ira-
garrita daude. 28 egunez doze-
natik gora musika proposamen
entzungo dira. Gailu etxeko
taldearekin iritsiko da egitaraua
ixteko emanaldia, datorren aza-
roaren 28an.

EGITARAUA

Azaroak 1, igandea:

Mendi Martxa eta bazkaria.
Azaroak 6, ostirala:

Geminis Big Member.
Azaroak 7, larunbata:

Hofe eta Bris.

Azaroak 13, ostirala:

Sabdariffa eta DJ AFV.
Azaroak 14, larunbata:
Streetwise eta Ostikoka.
Azaroak 20, ostirala:
Uto&Kaene (Zilibito Records).
Azaroak 21, larunbata:
Parabellum, Mostaza, Karizia,
Txarrantxa.

Azaroak 27, ostirala:
Tatta&Denso, Txiltxoko.
Azaroak 28, larunbata:
Naizpresidente, Gailu, DJ K.
Ttipia.

Parabellum punk-rock taldea. AUrrI

Sanmieletan aritu ostean, Andoaingo Gaztetxean ariko da Hofe. AlUgrI

Hurbilduko direnei, eskaera

Andoaingo Gaztetxeak eskaera zuzena egin die asteotan
hurbilduko direnei: "Gaztetxea toki autogestionatua da, herriko
gazteak gara gaztetxeko ekintzak antolatzen ditugunak
elkarlanean. Herritik eta herriarentzat. Giro gutxi dagoen herri
honetan alternatiba bat izaten saiatzen gara, kontzertuak, ekintzak
edota gaueko giroa jartzen. Gaztetxea disfrutatzeko, dantzatzeko,
musika sentitzeko, festa egiteko, libre izateko eta epaitua ez
izateko tokia da. Hala izaten segi nahi badugu, zenbait gauza
ulertu behar dira. Gure artean bezain beste, inguruko bizilagunei
errespetua zor diegu. Horregatik, kontzertuetan eta musika
gauetan, gaztetxe ingurutan isiltasuna mantentzea eta ingurua
garbi uztea eskatzen dugu. Guri hau kontrolatzea ezinezkoa egiten
zaigu, beraz, denok jarri behar dugu gure aldetik. Eskerrik asko".

Artxiboko irudia. AlURRI

Andoainen eta
Urnietan, odola
emateko deialdi bana

Azaroaren 9an, astelehenarekin,
andoaindarrek odola emateko
txanda izango dute, anbulato-
rioan, arratsaldeko 16:30etatik
iluntzeko 20:15ak arte. Egunean
bertan, goizez, hitzordua hartu
beharko da, 943 007 884 telefo-
nora deituta. Gotatanta.eus
webgunaren bidez ere izena eman
daiteke.

URNIETA

Azaroaren 10ean hitzordua, os-
tegunarekin, Plazido Muxika
plazan. Arratsaldeko 16:30etan
hasi eta 20:30ak arte izango dira
bertan. Deitzaileek adierazi mo-
duan: "Odola eman nahi duten
pertsonek ondorengo telefono
zenbakira deitu beharko dute
egunean bertan txanda hartzeko:
943 00 78 84".

Andoaingo hilerrira
hurbiltzeko bus
zerbitzu berezia

Santu guztien eguneko bus zer-
bitzua Sorabillatik abiatu eta
kanposantura bitarte iritsiko
da. Tartean geldialdiak egingo
ditu ohiko geltokietan. Ordute-
gia, honakoa da: goizez, Sorabi-
llatik abiatuko da goizeko
09:00etan, 10:00etan, 11:00etan,
12:00etan eta 13:00etan. Bidaiariak
eraman ostean, itzulerako bidea
egingo du 09:40etan, 10:40etan,
11:40etan, 12:40etan eta 13:40etan

Arratsaldez ere zerbitzua izan-
go dela adierazi du Andoaingo
Udalak: Sorabillatik abiatuko
da 14:00etan, 15:00etan, 16:00etan,
17:00etan eta 18:00etan. Itzulera,
berriz, 14:40etan, 15:40etan,
16:40etan, 17:40etan eta 18:40etan.

Oniati, Sotillo eta Miguez. AlURRI

Urnietako abesbhatzan
izena emateko aukera
zabalik dago

Sortu berria da Adarramendi
abesbatza eta, egunotan, ikas-
turte berriari ekin dio. Hasiera
denez, garai aproposa da berta-
ko kide egiteko. Zer egin behar
da? idazkaria@easomusikaes-
kola.com helbidera e-posta ida-
tzi behar da lehenik eta behin.

Bestalde, entseguen egunak
astelehenero izango dira. Zehaz-
ki, 20:00-21:15 bitartean, kirol-
degian.

Ikasturte honetan zuzendaria
Lucia Arzallus izango da. Do-
nostiarra, 1999an jaioa, pianista
eta zuzendaria da eta eskarmen-
tua badu zuzendaritza lanetan.
Besteak beste, Easo Sinfoniettan,
Easo Txiki haurren abesbatzan,
eta Easo Emakumeen Abesbatzan.
Josu Elberdinen ordez ariko da
Adarramendi abesbatzan.

Euskal Herriko Gazte
Feministen
aurkezpen-ekitaldia

Larunbat honetan, Hernaniko
Biteri Kultur Etxean, Euskal
Herriko Gazte Feministen bide-
orriaren aurkezpen-ekitaldia
egingo dute. Aurkezpenera zein
bazkarira joateko izena eman
behar da aurretik.

Urriak 31, larunbata

Egitaraua:

11:00 Izen ematea

11:30 "Hemendik. Borrokak ibi-
lerarik badu, hau da gurea",
bide-orriaren aurkezpena
eta ekitaldia.

14:00 Bazkaria, Atsegindegin.

15:30 Kontzertu akustikoa:
Iruzta.

18:00 DJ Ibiltaria: La Fulana.




AzaroakR 14, larunbata
Andoaingo Goikoplazan

11:00-14:00 Azoka berezia
Euskal Herriko ekoizpena:
ardoa, garagardoa, gazta, olioa, kontserbak...

Goizean eta
arratsaldean
saski ederrak
zozketatuko
dira

11:00-13:30 Trena
Goikoplazatik abiatuta, herrian barna bidaia

11:30-13:30 Puzzle lehiaketa
lzen-ematea aldez aurretik

14:30 Paella bazkaria

Tiketak salgai, azaroaren 2tik aurrera Ernaitza, Delgado eta
Elizondo tabernan (aukera beganoa egongo da).

Bazkal ostean postrea aukeran

Arrutik egindako "kremazko enborra"

MLARAEND
ANDOAINGO
EUSKERA,
BIHOTZETIK
KALERA

16:30 Toka txapelketa

17:00 Yogurinha Borovarekin bingo musikatua

18:30 Auskalo erromeria taldea

ANDOAINGO UDALA



